
Sanoat obyektlarida mehnat muhofazasini tashkil etish asoslari, mehnatni mehofaza qilish
gonunchiliklari bo‘lib, uning nigizini 2016 yilda qabul qilingan Mehnat muhofazasi to‘g‘risidagi
gonuni hisoblanadi.

Ushbu gonunning magsadi- mehnatni muhofaza gilish sohasidagi munosabatlarni tartibga
solishdan iborat deb belgilangan. (1-modda)

Qonunda mehnatni muhofaza gilish -mehnat jarayonida insonning xavfsizligini, hayoti va

sog‘lig‘i, ish qobiliyati saqlanishini ta’minlashga doir huquqiy, ijtimoiy-igtisodiy, tashkiliy,

texnikaviy, sanitariya-gigiyena, davolash-profilaktika, reabilitatsiya tadbirlari hamda vositalari
tizimi deb belgilangan.

Qonunning 5-moddasiga ko‘ra: Mehnatni muhofaza qilish sohasidagi davlat siyosatining
asosly yo‘nalishlari quyidagilardan iborat:

-xodimning hayoti va sog‘lig‘i ustuvorligini ta’minlash;

-mehnatni muhofaza gilish sohasidagi davlat dasturlarini ishlab chigish va amalga oshirish;

-davlat va xo‘jalik boshqaruvi organlarining, mahalliy davlat hokimiyati organlarining
mehnatni muhofaza gilish sohasidagi faoliyatini muvofiglashtirish;

-barcha tashkilotlar uchun mehnatni muhofaza gilish sohasidagi talablarni belgilash;

-mehnatni muhofaza qilishga oid talablarga rioya etilishi ustidan davlat nazorati va
tekshiruvini amalga oshirish;

-xodimlarni himoya giluvchi xavfsiz texnika, texnologiya va vositalarning ishlab chigilishi
va joriy etilishini rag‘batlantirish;

-fan, texnika yutuglaridan hamda mehnatni muhofaza qilish bo‘yicha ilg‘or milliy va
xorijiy tajribadan foydalanish;

-ishlab chigarishdagi baxtsiz hodisalardan jabrlangan yoki kasb kasalligiga chalingan
xodimlarni ijtimoiy himoya qilish;

-xalgaro hamkorlikni amalga oshirish.

Mehnatni muhofaza qilishni davlat tomonidan boshqgarish O‘zbekiston Respublikasi

Vazirlar Mahkamasi, mehnatni muhofaza qilish sohasidagi maxsus vakolatli davlat organi,

shuningdek mehnatni muhofaza qilish sohasida qonunchilikka muvofig ayrim vakolatlarga ega

bo‘lgan boshqa davlat organlari tomonidan amalga oshiriladi.

O‘zbekiston Respublikasi Vazirlar Mahkamasi tomonidan mehnatni muhofaza qilish
sohasida yagona davlat siyosati amalga oshirilishini ta’minlaydi (7-modda).

O‘zbekiston Respublikasi Bandlik va mehnat munosabatlari vazirligi mehnatni muhofaza
qilish sohasidagi maxsus vakolatli davlat organidir (8-modda)

Qonunning 12-moddasida tashkilotlarda mehnatni muhofaza qilish xizmatlarini tashkil
etish prinsiplar bayon etilgan bo‘lib, ishlab chigarish faoliyatini amalga oshiruvchi, xodimlarining
soni ellik kishi va undan ortiq bo‘lgan har bir tashkilotda mehnatni muhofaza gilish talablariga
rioya etilishini ta’minlash, ularning bajarilishi ustidan nazoratni amalga oshirish magsadida

mehnatni muhofaza qilish xizmati tashkil etiladi yoki mehnatni muhofaza qilish bo‘yicha tegishli

tayyorgarlikka ega bo‘lgan mutaxassis lavozimi joriy etiladi. Ellikta va undan ortiq transport

vositasi mavjud bo‘lgan tashkilotda yo‘l harakati xavfsizligi xizmati ham tashkil etiladi yoki yo‘l
harakati xavfsizligi bo‘yicha mutaxassis lavozimi joriy etiladi.

Xodimlarining soni ellik nafardan kam bo‘lgan tashkilotda mehnatni muhofaza qilish
xizmatini tashkil etish yoki mehnatni muhofaza qilish bo‘yicha mutaxassis lavozimini joriy etish
to‘g‘risidagi qaror ish beruvchi tomonidan mazkur tashkilot faoliyatining o‘ziga xos xususiyati
hisobga olingan holda gabul gilinadi.

Mehnatni muhofaza qilish xizmati va yo‘l harakati xavfsizligi xizmati tashkilotning
mustaqil tarkibiy bo‘linmalari bo‘lib, ular bevosita tashkilot rahbariga bo‘ysunadi.

Mehnatni muhofaza gilish xizmati mutaxassislari mehnatni muhofaza gilish goidalari va
normalariga barcha xodimlar tomonidan rioya etilishini nazorat qilish, tarkibiy bo‘linmalar
rahbarlariga aniglangan qoida buzarliklarni bartaraf etish to‘g‘risida ijro etilishi majburiy bo‘lgan
ko‘rsatmalar berish, shuningdek mehnatni muhofaza qilish masalalari bo‘yicha texnik jihatdan
tartibga solish sohasidagi normativ hujjatlar va normativ-huquqiy hujjatlar talablarini buzayotgan
shaxslarni javobgarlikka tortish to‘g‘risida tashkilot rahbariga tagdimnomalar kiritish huquqiga
ega.

Mehnatni muhofaza gilish xizmatining vazifalari mehnatni muhofaza gilish sohasidagi
xizmatlar bozorining professional ishtirokchilari tomonidan shartnoma asosida amalga oshirilishi
mumkin.

Sanoat korxonalari ish o‘rinlari mehnat sharoitlari bo‘yicha attestatsiyasi mehnat
sharoitlari, ish o‘rinlaridagi mehnat jarayoni og‘irligi va tig‘izligi hamda ularning jarohatlanish

jihatidan xavfliligining mehnatni muhofaza qilish masalalari bo‘yicha texnik jihatdan tartibga

solish sohasidagi normativ-huquqiy hujjatlar talablariga muvofigligini baholash, zararli ishlab

chiqarish omilini yoki xavfli ishlab chiqarish omilini aniqlash maqsadida o‘tkaziladigan tadbirlar
majmuidir.

Ish o‘rinlarining mehnat sharoitlari bo‘yicha attestatsiyasidan quyidagilar o‘tkazilishi
kerak:

-mehnat sharoitlari bo‘yicha xodimlarga qonunchilikda belgilangan tartibda imtiyozlar va
kompensatsiyalar nazarda tutilgan ish o‘rinlari;

-nogironlar band bo‘lgan ish o‘rinlari;

-imtiyozli shartlarda pensiyaga chigish huqugini beradigan ishlab chiqarishlar,
muassasalar, ishlar, kasblar, lavozimlar va ko‘rsatkichlar ro‘yxatlarida ko‘rsatilgan ish o‘rinlari;

-xavfli ishlab chigarish obyektlaridagi ish o‘rinlari (14-modda).

Mehnatni muhofaza gilishni moliyalashtirish quyidagilar hisobidan amalga oshiriladi:

-O‘zbekiston Respublikasining Davlat byudjetidan ajratiladigan byudjet mablag‘lari;

-ish beruvchining o‘z mablag‘lari;

qonunchilikda belgilangan tartibda tuzilgan mehnatni muhofaza qilish jamg‘armalarining
mablag‘lari;

-yuridik va jismoniy shaxslarning homiylik xayriyalari;

-gonunchilikda tagiglanmagan boshga manbalar.

Mehnatni muhofaza qilish uchun byudjet mablag‘lari tegishli (respublika va mahalliy)
byudjetlarda alohida qayd bilan ajratiladi, bu mablag‘lardan boshqaruv organlarining, nazorat
qiluvchi va tekshiruvchi organlarning ta’minoti, ilmiy-tadgiqot ishlarini moliyalashtirish,
mehnatni muhofaza qilishga oid davlat dasturlarini va boshga dasturlarni bajarish uchun
foydalaniladi.

Har bir ish beruvchi mehnatni muhofaza qilish uchun zarur bo‘lgan mablag‘larni
gonunchilikda, jamoa shartnomasida, shuningdek jamoa kelishuvlarida yoki boshga ichki
normativ hujjatlarda belgilanadigan migdorda ajratadi. Xodimlar ana shu magsadlar uchun biror-
bir chigim gilmaydilar.

Tashkilotlar mehnatni muhofaza gilish bo‘yicha jamg‘armani o°zining tijorat faoliyati va

boshqga faoliyatidan olinadigan foyda (daromadlar), shuningdek gonunchilikda tagiglanmagan

boshga manbalar hisobidan tashkil etishga haglidir.
Mehnatni muhofaza qilishga mo‘ljallangan mablag‘lardan boshqa magsadlar uchun

foydalanilishi mumkin emas.

Oliy va o‘rta maxsus, kasb-hunar ta’limi muassasalari iqtisodiyotning turli tarmoqlaridagi

ishlab chigarish hamda ijtimoiy soha xususiyatlari hisobga olingan holda talabalar va o‘quvchilar
tomonidan mehnatni muhofaza qilish kursi majburiy o‘rganilishini tashkil etishi kerak.

Davlat va xo‘jalik boshqaruvi organlari hamda ish beruvchilar mehnatni muhofaza qilish
bo‘yicha mutaxassislar qayta tayyorlanishini va ularning malakasi oshirilishini ta’minlaydi (17-
modda). .

Mehnat sharoitlari noqulay ishlarda band bo‘lgan xodimlar belgilangan normalar bo‘yicha
sut (shunga teng bo‘lgan boshqga ozig-ovgat mahsulotlari), davolash-profilaktika ozig-ovqati,
gazlangan tuzli suv (issig sexlarda ishlovchilar uchun), maxsus kiyim-bosh, maxsus poyabzal
hamda boshga shaxsiy himoya va gigiyena vositalari bilan bepul ta’minlanadi. Bunday ishlarning
ro‘yxati, ularni berish normalari, ular bilan ta’minlash tartibi va shartlari jamoa shartnomalari

hamda kelishuvlarida belgilanadi, agar ular tuzilmagan bo‘lsa, ish beruvchi tomonidan

xodimlarning vakillik organi bilan kelishuvga ko‘ra, qonunchilikda belgilangan normativlarga

muvofiq belgilanadi.

